REZIME RADA


Magistarski rad pod naslovom “Oblikovanje integrisanih marketing komunikacija u funkciji privlačenja stranih direktnih investicija“ kandidatkinje Alme Kamarić, dipl. oec. urađen je na 215 stranica A4 formata, od čega se 179 stranica odnosi na osnovni tekst, 12 na popis literature i 24 na priloge. U toku istraživanja korištena je 91 knjiga, 44 članka, 3 doktorske disertacije, 4 magistarska rada, 1 zakon BiH i 73 izvora u obliku publikacija, članaka i izvještaja sa interneta. Od ukupno korištenih 216 bibliografskih jedinica, preko sedamdeset posto je sa anglo-saksonskog govornog područja i napisane su od strane vodećih autoriteta iz oblasti koja je predmet istraživanja. Pri tome, potrebno je naglasiti da se radi o referencama novijih datuma. Strukturu magistarskog rada, pored uvoda, zaključka, popisa literature i priloga, čine četiri dijela, u kojima je sadržano  26 tabela, 11 slika i 44 grafikona.

Predmet istraživanja u magistarskom radu se odnosi na istraživanje relevantnih teorijsko-metodoloških i empirijskih pokazatelja mogućnosti primjene integrisane marketing komunikacije u funkciji privlačenja stranih direktnih investicija, te valorizacija mogućnosti i načina njene primjene u predstavljanju poslovnih potencijala Bosne i Hercegovine. 

U radu su prezentirani rezultati sprovedenog istraživanja o identifikaciji ključnih motiva stranih investitora za realizaciju stranih ulaganja u Bosnu i Hercegovinu, stepenu spoznaje stranih investitora o postojanju institucionalnog okvira za realizaciju stranih ulaganja, definisanju ključnih determinanti razvoja integrisane marketinške komunikacije BiH u privlačenju stranih direktnih investicija. Primarni podaci su prikupljeni putem anketnog upitnika od preduzeća koja su nastala kao rezultat realizacije stranih direktnih ulaganja u našoj zemlji, koji su metodom slučajnog izbora ušli u uzorak.

Naučnim istraživanjem dokazana je osnovna istraživačka hipoteza koja glasi: Naučnim spoznajama o ključnim determinantama privlačenja stranih direktnih investicija u razvijenim i tranzicijskim zemljama, moguće je utvrditi značaj, sadržaj i mogućnosti oblikovanja integrisanog marketing komuniciranja u funkciji privlačenja stranih direktnih inveticija u BiH.

Ključne riječi: strane investicije, strane direktne investicije (SDI), privredni rast i razvoj zemlje, marketing koncept poslovanja, integrisana marketing komunikacija.

